Menningar- og bókasafnsnefnd Hveragerðis


Ár 2008, miðvikudaginn 8. október kl. 17:00 kom Menningar- og bókasafnsnefnd Hveragerðisbæjar saman til fundar á skrifstofu bæjarins, Sunnumörk 2.

Fundinn sátu Gísli Páll Pálsson, Guðmundur Þór Guðjónsson, Guðrún Friðriksdóttir og Hanna G. Kristinsdóttir sem sat fundinn í forföllum Herdísar Þórðardóttur. 

Auk þess sátu fundinn Jóhanna M. Hjartardóttir, menningar- og frístundafulltrúi, Hlíf S. Arndal forstöðumaður bókasafnsins og gestur fundarins Gunnar Kvaran.
Gísli Páll Pálsson bauð gest fundarins velkominn setti fund leitaði eftir athugasemd við fundarboð. Engar komu fram.
Dagskrá

1. Tónlistarhátíðin Bjartar sumarnætur - Gunnar Kvaran mætir á fundinn.

2. Bréf frá Nirði Sigurðssyni - söguskilti um sundlaugina í Laugaskarði.

3. Fundargerð úthlutunarnefndar Varmahlíðar.

4. Safnahelgi á Suðurlandi - Matur og menning úr héraði.

5. Blómstrandi dagar.

6. Fjárhagsáætlun.

1.  Ákveðið að Tónlistarhátíðin Bjartar Sumarnætur verði næsta vor dagana 5. - 7. júní 2009. Dagskráin með svipuðu sniði og fyrirhugað var síðastliðið vor 2008. Búið að bóka kirkjuna frá 1. - 7. júní 2009.
2.  Bréf frá Nirði Sigurðssyni þar sem hann hvetur til að reist verði fleiri söguskilti í bænum og kemur hann með tillögu um að minnast sögu sundlaugarinnar í Laugaskarði sem varð 70 ára á árinu.  Njörður er tilbúinn að koma að verkinu.  Nefndin tekur vel í erindið og vísar því til nýrrar fjárhagsáætlunar. Guðmundur kom með tillögu um að hafa söguskiltin líka á ensku.  
3.  Fundargerð úthlutunarnefndar Varmahlíðar lögð fram til kynningar. 
4.  Hlíf S. Arndal sagði frá safnahelgi á Suðurlandi, matur og menning úr héraði sem verður aðra helgi í nóvember. Einnig kynnti hún fyrirhugaðar uppákomur á bókasafninu.

Menningar- og frístundafulltrúi sagði frá fyrirhuguðum viðburðum á Listasafninu og á hverasvæðinu. 
5.  Ákveðið að Bæjarhátíðin Blómstrandi dagar verði 27. - 30. ágúst 2009
6. Fjárhagsáætlun.  Umræðum frestað til næsta fundar.

7. Önnur mál. Nefndin þakkar Nirði Sigurðssyni fyrir frumkvæðið að því að efna til málstofu um Hveragerði í 24. september síðastliðinn. Nefndin þakkar einnig öllum sem lögðu hönd á plóginn þetta kvöld.

Fleira var ekki rætt og fundi slitið kl 17:55. 

